
GOUVÈNÈ CUOMO ANKOURAJE NOUYÒKÈ YO VIN DEKOUVRI AVANTI 
ANPLENNÈ YO AVAN SEZON ETE A FINI  

  
Enstalasyon Natasyon Pak Eta Toupatou nan Eta a yo pral Pwolonje Orè Sezon 

yo Apre Jounen Fèt Travay la  
  

Frekantasyon Tèren Kan DEC yo sou Wout pou Tabli yon Ane Rekò  
  

Kanpay Pwomosyonèl la Atire 23,000 Vizitè vin nan Tèren Kan Pak Eta yo ki Sitiye 
Olon Lak Ontario ak Rivyè St. Lawrence lan  

  
Yo Pwolonje Rediksyon Frè Kan ak Frè Dantre pou Machin yo Amwatye a nan 

Rejyon Inondasyon an te Afekte yo Jiska Jounen Fèt Kolon an  
  

Vizitè ki vin nan Tèren Kan DEC yo te Antre nan yon Tiraj Osò kote y ap gen 
Chans Gayan Kat Kado Kan ki vo 25 Dola  

  
Jodi a, Gouvènè Andrew M. Cuomo te anonse ke kèk plaj ak pisin yo chwazi nan Pak 
Eta yo pral pwolonje orè sezon yo apre Jounen Fèt Travay la (Labor Day). Moun ap ka 
kontinye naje nan 17 enstalasyon jiska dimanch 15 Septanm, sa k ap de semèn pi long 
pase orè yo te premye planifye a. Gouvènè Cuomo te raple Nouyòkè yo ke rete tan 
toujou pou yo kreye souvni ak fanmi yo lè yo soti deyò epi al vizite nenpòt pami pil tèren 
kan ak pak ki gen nan Eta a yo. Tèren kan yo ap rete ouvè jiska fen sezon ete a epi gen 
anpil k ap rete ouvè jiska kòmansman otòn. Anplis de sa, Pak Eta yo te pwolonje rabè 
50 pousan sou frè kan ak frè dantre pou machin yo nan Pak Eta ki sitiye olon Lak 
Ontario ak Rivyè St. Lawrence lan pou de semèn anplis, rive nan wikenn Jounen Fèt 
Kolon an (Columbus Day). Yo estime kanpay pwomosyonèl la te atire 23,000 nouvo 
vizitè vin nan tèren kan pak eta a yo depi yo te kòmanse l 1ye Out la.  
  
"Pandan n ap apwoche fen sezon ete a, Nouyòkè yo toujou rete tan pou yo soti deyò 
epi al jwi plaj, pisin ak tèren kan mèveye nou yo pandan y ap savoure tout sa pak ki gen 
kalib mondyal nou yo gen pou yo ofri", Gouvènè Cuomo te deklare. "Soti nan nouvo 
plaj amelyore Jones Beach la nan Long Island rive nan bèl pak y ap jwenn toupatou nan 
Rejyon Lwès New York la yo, mwen ankouraje Nouyòkè yo ansanm ak vizitè yo pou yo 
pwofite de opòtinite orè pwolonje sa yo."  
  
Komisè Depatman Konsèvasyon Anviwònmantal la (Department of Environmental 
Conservation, DEC), Basil Seggos te deklare, "Vwayaj lapèch ak kan yo abòdab epi 
yo se eksperyans gratifyan ki gen pouvwa pou yo konekte fanmi yo ak lanati epi youn 
ak lòt pandan y ap dekouvri bèl espas anplennè yo. Mwen ankouraje tout Nouyòkè yo, 
ak vizitè yo tou, pou yo pwofite de tanperati cho yo epi jete liy lapèh yo nan Lak Ontario 
a oswa nan rivyè St. Lawrence lan oswa al vizite nenpòt nan 119 tèren kan piblik yo ki 
rete ouvè toupatou atravè eta a. Li pa twò ta pou n planifye yon avanti anplennè".  
  



Komisè Pak Eta yo, Erik Kulleseid te deklare. "Pa gen pi bon fason pou mete fen nan 
sezon ete a pase kèk bon jan sesyon natasyon nan fen sezon an, epi gras a Gouvènè 
Cuomo, nou ap kapab bay Nouyòkè yo yon chans pou yo ka pwofite al laba epi jwi 
aktivite akwatik yo".  
  
Enstalasyon natasyon Pak Eta nou pral site la yo ap ouvè pandan orè pwolonje sezon 
yo apre jounen Fèt Travay la:  
  
Long Island  

• Pak Eta Hither Hills, 164 Old Montauk Highway, Montauk: Chak jou jiska 15 
Septanm, soti 10 a.m. rive 5 p.m.  

• Pak Eta Jones Beach Tèren 6, 2400 Ocean Parkway, Wantagh: Chak jou jiska 
15 Septanm, soti 10 a.m. rive 6 p.m. pandan lasemèn, epi soti 9 a.m. rive 6 p.m. 
lè wikenn.  

• Jones Beach West Bathhouse Ocean Beach: 7 ak 8 Septanm, soti 10 a.m. 
rive 6 p.m.  

• Jones Beach Central Mall: Chak jou jiska 8 Septanm, soti 10 a.m. rive 6 p.m., 
14 ak 15 Septanm, soti 10 a.m. rive 6 p.m.  

• Pak Eta Robert Moses, 600 Robert Moses State Parkway, Babylon: Tèren 2 
ak 5: Chak jou jiska 15 Septanm, soti 10 a.m. rive 6 p.m.  

• Pak Eta Sunken Meadow, Rte. 25A ak Sunken Meadow Parkway, Kings 
Park: Main Beach chak jou jiska 15 Septanm, soti 10 a.m. rive 6 p.m.; East 
Beach lèwikenn soti 10 a.m. rive 6 p.m.  

• Pak Eta Wildwood, 790 Hulse Landing Road, Wading River: Wikenn 7, 8, 14 
ak 15 Septanm, soti 10 a.m. rive 5 p.m.  

  
Vil New York  
Pak Eta Gantry Plaza, 4-09 47th Road, Long Island City: Wikenn 7, 8, 14 ak 15 
Septanm, soti 9:30 a.m. rive 5 p.m.  
  
Mid-Hudson Valley  

• Pak Eta Fahnestock (Canopus Beach), 1498 Route 301, Carmel: Wikenn 7, 8, 
14 ak 15 Septanm, soti 9 a.m. rive 4 p.m.  

  
Distri Kapital  

• Pisin Victoria Pak Eta Saratoga Spa, 19 Roosevelt Drive, Saratoga 
Springs: Wikenn 7, 8, 14 ak 15 Septanm, soti 10 a.m. rive 6 p.m.  

• Pak Eta Grafton Lakes, 254 Grafton Lakes State Park Way: Wikenn 7, 8, 14 
ak 15 Septanm, soti 10 a.m. rive 6 p.m.  

• Pak Eta Thompsons Lake, 68 Thompsons Lake Road, East Berne: Wikenn 7 
ak 8 Septanm, soti 10 a.m. rive 5:45 p.m.  

  
Southern Tier  

• Pak Eta Robert H. Treman, 105 Enfield Falls Road, Ithaca: Wikenn 7, 8, 14 ak 
15 Septanm, soti 11 a.m. rive 7 p.m.  



• Pak Eta Taughannock Falls, 1740 Taughannock Blvd., Trumansburg: 
Wikenn 7, 8 ak 14 Septanm, soti 10 a.m. rive 6 p.m., ak 15 Septanm, soti 10 a.m. 
rive 5 p.m.  

  
Mohawk Valley  

• Pak Eta Glimmerglass 1527 County Highway 31, Cooperstown: Wikenn 7 ak 
8 Septanm, soti 11 a.m. rive 6 p.m.  

• Pak Eta Delta Lake, 8797 State Route 46, Rome: Wikenn 7 ak 8 Septanm, soti 
11 a.m. rive 6 p.m.  

  
Rejyon Lwès New York  

• Pak Eta Beaver Island, 2136 West Oakfield Road, Grand Island: Wikenn 7, 8, 
14 ak 15 Septanm, soti 11 a.m. rive 7 p.m.  

  
Nouyòkè yo dwe rele alavans paske move kondisyon metewo aswa kondisyon dlo yo ka 
afekte orè pisin yo ak plaj yo.  
  
Anpil nan tèren kan DEC ak kan Eta a yo ap rete ouvè jiska jounen Fèt Kolon an avèk 
rezèvasyon k ap toujou disponib pou sezon folyaj panoramik otòn lan, ki gen ladan 
nouvo Espas Tèren Kan, Izaj Kavalye Pandan Lajounen Frontier Town nan (Frontier 
Town Campground, Equestrian and Day Use Area) ki nan Adirondack la. Pou n selebre 
premye sezon Frontier Town lan, y ap antre kanpè k ap fè yon rezèvasyon pou de nwit 
oswa plis nan nenpòt pami 25 lokalite DEC genyen ki ouvri jiska jounen Fèt Kolon an 
nan yon tiraj osò kote y ap ka gen chans gayan youn nan 25 kat kado kan ki vo 25 dola. 
Yo ka itilize kat kado yo pou yo rezève pandan sezon kan ane 2020 an—k ap 100yèm 
anivèsè tèren kan DEC yo—ak plis ankò. Y ap chwazi yon gayan owaza pou chak 
enstalasyon epi y ap fè gayan yo konnen yo te chwazi yo apati fen mwa doktòb la.  
  
Pak Eta yo ap pwolonje rabè 50 pousan sou frè rezèvasyon nan nouvo sit kan ak sou 
frè dantre machin yo nan tèren kan, pak, ak ranp lansman bato eta a yo ki sitiye olon 
Lak Ontario ak Rivyè St. Lawrence lan soti nan fen Septanm rive nan jounen Fèt Kolon 
an, k ap 14 Oktòb. Depi lè Gouvènè Cuomo te anonse rabè a 1ye Out la, yo te fè 
prèske 6,600 nouvo rezèvasyon nan tèren kan elijib yo, sa k ap atire 23,000 vizitè anplis 
vin nan rejyon an.  
 
Vizitè ki prefere dòmi anba yon twati gendwa vle konsidere rete nan yon kabàn oswa 
yon chalè nan yon Pak Eta. Pak Eta yo ofri opsyon ki annapre yo (lyen ki anba la p ap 
rete sou pajwèb DEC a):  
  

• Chalè ki ofri sèvis konplè yo gen ladan konfò yon kay ki antoure ak yon milye riral 
senp. Pak Eta yo ofri yon bann varyete chalè inik ki gen akomodasyon ki ka 
kenbe ant (2) a 10 moun. Pifò chalè yo gen ladan kizin, saldeben, kabann, salon, 
ak espas abitab anplennè. Pak Eta yo gen tou nouvo chalè ki disponib nan Pak 
Eta Sampson ki nan rejyon Finger Lakes, ak Pak Eta Heckscher ak Wildwood ki 
nan Long Island.  

• Kabàn yo konsève kèk nan konfò modèn sou plas pandan yo toujou ofri bèl 
opsyon anplennè. Kabàn yo ka kenbe ant de a uit moun pou dòmi. Kabàn senp 

yo ofri omwen yon chanm, enstalasyon elektrik, tab, chèz, kabann oswa kabann 
kan, fou ak frijidè.  

• Kabàn senp yo se opsyon ideyal ki ant de (2) lòt opsyon yo pou moun ki renmen 
ni tant ni kabàn yo. Lè nou ofri pwoteksyon kont eleman lanati yo, inite ki nan pri 
abòdab yo ka kenbe kat oswa sis moun, men yo pa gen ni enstalasyon elektrik ni 
dlo.  
  

Tout elèv 4yèm ane yo ka antre nan espas pou itilizasyon pandan lajounen yo gratis. 
Pak Eta yo ak DEC pral aksepte 'Lesepase Chak Timoun nan yon Pak' (Every Kid in a 
Park Pass) Biwo Sèvis Pak Nasyonal la (National Park Service, NPS) lè yo prezante yo 
pou tout elèv 4yèm ane yo ka antre gratis nan tout enstalasyon yo pandan ane 2019 la. 
Lesepase a aplike sèlman pou frè dantre pou machin lan, epi elèv 4yèm ane yo dwe 
prezan nan machin lan. Elèv katriyèm ane yo ka jwenn ak enprime lesepase yo sou 
sitwèb NPS la.  
  
Lesepase Empire a ofri antre ilimite pou machin yo pandan lajounen nan enstalasyon ki 
sou kontwòl Pak Eta ak DEC yo, ki gen ladan forè yo, plaj yo, santye yo ak plis ankò.  
  
Eta New York ap pran yon angajman istorik pou amelyore epi ogmante aksè a aktivite 
anplennè. Pwogram NY Parks 2020 Gouvènè a, se yon angajman li pran sou plizyè ane 
pou rantabilize 900 milyon dola nan finansman prive ak piblik pou Pak Eta yo soti 2011 
pou rive 2020. Atravè inisyativ NY Parks 2020 an Gouvènè Cuomo te lanse pwogram 
Konekte Timoun yo ak Pak yo (Connect Kids to Parks) an 2016, ki ap otorize elèv ki 
nan klas katriyèm yo ak fanmi yo antre gratis nan pak yo pandan lajounen, sibvansyon 
pou lekòl piblik yo fè sòti randone nan pak eta yo ak espas istorik yo, epi bay leson pou 
moun aprann naje gratis pandan tout dire sezon ete a.  
  
Biwo Pak, Rekreyasyon ak Prezèvasyon Istorik Eta New York la (New York State Office 
of Parks, Recreation and Historic Preservation) sipèvize plis pase 250 pak, sit istorik, 
santye rekreyatif, tèren gòlf, ranp lansman bato ak plis ankò, ki te resevwa yon kantite 
rekò 74 milyon vizitè ane pase. Pou w jwenn plis enfòmasyon sou nenpòt nan zòn lwazi 
sa yo, rele 518-474-0456 oswa vizite www.parks.ny.gov, konekte avèk nou sou 
Facebook, oswa swiv nou sou Instagram ak Twitter.  
  

###  

  

 

Lòt nouvèl disponib sou sitwèb www.governor.ny.gov 

